
1

Meuz diz maang conz hawkz, raai
baaiz. Piamz ihz reung dengz paw
raam. Maang ihz hawkz hnhz cih
mok kuz so heungz baaiz. Hnhz tumz
meu rang lan, reung dengz senz an
diz.



2

Conz pao saanyz piamz ihz tumz
meu rang. Ihz tumz meu rang kaw
phraeoz truz. An naeh conz diz leh
waac saanyz mak hnhz. Phiz kan
samz thengz nam mak bawnz, nam
piamz bawnz. Conz kaw maanyz lan
tawiz, ihz rak an diz.



3

Cao aez conz tumz tawiz daehz.
Kaar kaw tumz lan wa thatz omz lu,
an naeh conz kaw reuk euz teuk
klaez ihz rak tuz omz lu ne. Conz ne
kaw leh lan meu rang hnhz.



4

Maang naang haw khamz cur omz,
awlz“Ez! Rawhz maang ihz lah?” Ihz
an diz kaw tawpz "Maang eu! Naeh
ohz." Kuanz khunz haw khamz kaw
plawiz cur nuarz aez hnhz raw truz
tawiz nuarz ne.



5

Naang kaw maanyz daz, “Mih cur
cih naehz tuhz diz?” Hnhz kaw lao
daz, “Talz ihz reuk euz teuk klaez
ohz.” Naang kaw nap hnhz weng
moh kawmz daehz. Naang kaw
dawhz boh hnhz. Paz keuh kaw aapz
aez kaar teur leh daehz. Conz raai
kaw ngarz reu oiz, daz ihz klaez omz
lu ne penz kheuiz tahz khun haw
khamz.



6

Conz raai kaw ngaz leun sapz tuhz
omz lu, hnhz samz nam yaak, omz lu
ne truh baaiz. Conz raai kaw, teuk
dawtz sapz tuhz nawngz. Tukz
taakz kaw kak hnhz, hnhz kaw daz
mial daehz,"Khaam, khaam, aez
penz kheuiz khun haw khamz." Daz
ceun diz, moh thaengz nyianz, hnhz
yam tuhz nawngz ne. Penz lanphet
raai rim nawngz an diz.






